
THUHMA 
 

Kum 50 zet chu a lo liam ve ta reng mai. Kum 1973 a\anga Chapchar Kût din thar a’n 
ni leh kha chu a buaithlakin a luhai thlak hle mai. Rambuai lai a nih avangin Zoram mipuite 
chu thim chhah takin min tuam a. Kohhran lam lahin pi pute nunhlui hnawl tawh hnu han 
chawh nun thar leh chu an duh loh ber mai a ni si a. Engtia hman tur nge? Engtin nge kan tih 
ang? Kristian takin a hman theih si loh. Mizo culture leh Kristianna chu inkalh tlat mai a ni a. 
Mahse, kan zirlai hruaitute leh Mizo culture-a tui mi te chuan Mizo Culture chu kan vui liam 
tur a ni lo kan ti ve bur mai bawk si a. Kan din thar leh ngei tur a ni. =hangtharten kan Mizo 
culture hi an hmuin an hre ngei tur a ni. An theihnghilh tur a ni lo, Mizo culture hi a mit tur a 
ni lo, tih \anin kan \ang khawng ve that thung a. A tawpah chuan, Zu leh Sa tel lovin Chapchar 
Kût chu Thianghlim takin i hmang ang u kan ti ta a. 

 
Kum 1973 March ni 7 chuan Chapchar Kût chu hman a ni ta ngei a. Zu leh sa tel lovin  

mipui nawlpui chuan hman a ni a. Mahse, Kohhran duh loh P<ma Zaite, Tlangl^m zaite, 
Chheih l^m te, chai te leh a dangte chu thar thawh leh a ngai ta si a. Kût kan han hmang zo 
chiah mai chu Kohhran hruaitute mit a mim ta \hawt mai a. Phun ri a lo awm ta. Kum danga 
Chapchar Kût han hman leh zel pawh chu huphurh awm tak a ni. Nimahsela, All Mizo 
Students Federation (AMSF) hruaitute chuan Mizo takin a \ul anga Synod vanpui pawh lo 
chim se lo do zel huamin Chapchar Kût chu kumtin hman chhunzawm zel chu kan tum ruh hle 
a. Hetih lai hian MZP inkhawmpui vawi 12-na, October ni 5-6/1973 Dawrpui ME Sikul-a 
palai 141 kalte pawhin an rorel No 8 naah, “Chapchar Kût ni hian Mizo Hnam L^m leh 
hmanlai nun entirin MZP hian huaihawt \hin rawh se kan ti,” an ti a (MZP Chanchinbu 
Oct/1973 p-45 na). Mahse, thu chu tisaah an chantir ta hlei lova, a th^m ral vel ta mai mai a, a 
pawi hle mai. Tichuan, AMSF-te chuan, Mizo Cultural Club-te, Republic High Sikul-te leh 
Mizo culture-a tui deuh deuh te chu phungbawmah sawmin kumtin kh>l lovin Chapchar Kût 
chu kan lo hmang chho thei ta a. Sawrkar lam pawh a inhawng zau tial tial a, phungbawm 
pawh kan sawm zau tual tual bawk a. A biktakin YMA leh Zirlaite an rawn zuang lut ta. 
Kumtinin cultural item pawh a tam tial tial a. Mipui lam pawhin an rawn hlut tawlh tawlh a. 
Kohhran lam nen erawh chuan, kum 1974-1980 inkar chho kha inepna a sosan lai ber a ni 
awm e. Harsatna leh buaina tam tak paltlangin Chapchar Kût chu tunah chuan Mizoram 
chhúng leh pawnah pawh ropui taka hnam a lo ni ta a ni. 
 

Kum 1973 a\anga Chapchar Kût dinthar leh chungchang hi mi tam takin an rawn ziak 
tawh na a, kum 1973-1980 inkar hi mumal taka ziak an awm theih loh avangin a tlangpui deuh 
chauh la khawmin ka rawn ziak ve ta a ni. Record mumal tak vawn a ni lova, chubakah, mawh 
phurtute zinga mi han kawm tur mumal an awm tawh bawk hek lova. Ka Diary-a mi 
behchhanin ka ziak ta a ni. Kum 1973-1980 chhung hi AMSF ho bul tumin huaihawt a hman a 
ni \hin a. Kum 1981 a\ang erawh kha chuan Kût puipa te leh chanvo neite siam a lo ni ta a. 
Kum 1985 a\ang phei kha chuan Sawrkarin a lo kengkawh ta a. A lawmawm hle mai. Kum 
1973-a Cheng 2000/- chauh hmanga Chapchar Kût hmanga bul \an kha kan ni a. Tunah chuan, 
Mizoram chhung leh pawna Chapchar Kût hman nan Rs 12,430,000/- bakah sponsorship 
a\angin Rs 8,50,000/- hmuh a ni a. A vaiin Rs 13,280,000/- teh meuh mai hman ral a lo ni ta. 
Mizo Culture hi Zofate zingah mit tawh lo se la, Chapchar Kût pawh vul zel rawh se. 
 
 
 
 
 
19.11.2024.         (K.TLANGHMINGTHANGA)

CHAPCHAR KÛT 1973 
 

Mizoram buai thim chhah mup avang leh Kohhran lamin an rem tih loh avanga 
CHARCHAR KÛT hi kum 6 chhung zet maia khawtlang ang ram pum anga kan hman tawh 
loh hnuah, \hangtharte thinlungah hman thar leh duhna a rawn awm ta a. Tichuan, kum 1972 
October ni 16-a Theatre Hall-a All Mizo Students Federation (AMSF) General Conference 
chuan ‘Sipal Lammualah Chapchar Kût hman leh ni rawh se’ kan ti a. A t<k October ni 17-
19/72-a MZP General Conference khan an rorel 1-31 ah khan Chapchar K<t hman/din thar leh 
hi a tel ve lo (MZP Chanchinbu Nov/72 P 13-16). Amaherawhchu, zu leh sa tel lovin 
thianghlim taka hman ni se, Kohhran mit mei veng takin Mizo culture a bo mai loh nan leh 
\hangthar zel ten an theihnghilh loh nan entirna (show) ang chauha hman nise kan ti a. 
Kohhran lam erawh chuan, ‘Pi pute nun hlui kan duh tawh loh te chawk thar leh thei ziazang 
a, dinthar leh chu Kristiante tih tur a ni lo ve kan ti,’ an ti ve thung a (Synod 1963 Gen 1). 
 

Kum 1973 March thla chu a lo thleng ta a. Zirlai hotute leh Mizo culture-a tui deuh 
deuh hote chu Chapchar Kût hmang turin kan inpuahchah ta a. Chungte chu AMSF, 
Pachhunga College-a zirlai hruaitu te leh MCC-te chu Pu Hrangaia In, Khatlaah kal khawmin 
Chapchar Kût Committee chu kan din ta a. K<t Chairman leh K<t paah Pu Hrangaia, Kût 
Secretary-ah Tv. Chuau\huama President AMSF te chu ruat a ni a. Kalkhawm dangte chu Kût 
Committee Member kan ni a. Chapchar Kût hmanna chu Sipai Lammual ni se, a hun atan 
March ni 7/1973 ni se tih a ni. Kût chu Synod tai lo zawnga hman a nih theih nan \awng\aia 
Chapchar Kût chu Pathian hnena hlan turin Synod puipate ngei hman ni se tih a ni bawk a. 
 

March ni 6 zan chu a lo thleng ta a, tih tur kan insem ta sang sang a. =henkhatin Synod 
puipate dawr a ngai a. =henkhatin Chapchar Kût hmang turin mipui sawma khawlaia au a ngai 
bawk a. =henkhat lah K<t hmanna tur sum ngaihtuah a lo ngai ve bawk a. A theih ang ang 
chuan kan phe ta suau suau a. K<t Secy. Tv. Chuau\huama ho chuan \awng\aia Pathian hnena 
Kût hlan turin Synod puipate chu an han dawr ta ngei a. Rev. Pazawna an dawr hmasa ber a. 
Thiam takin a lo hnar thla a. Midangte pawhin thiam takin an lo hnar thla ta zel mai a. Rev 
Liangkhaia phei chuan, “Ka mit men chhung chuan Chapchar Kût hman hi ka rem ti ngai lo 
ang,” a lo ti hmak mai a. A tawpah zan dar 11 velah ATC acting Principal Rev Lalsawma an 
dawr leh a. Ani pawhin thiam tak bawkin a lo hnar thla ve leh ta a. A va luhai thlak tak em! 
Hetih hun lai hian Aizawl khawpui chu zanlam pawnchhuah khap/phal loh (Curfew) bur mai a 
la ni a. =henkhat chu Curfew hruaiah (DC phalna lain Kulikawn leh Bawngkawn inkarah 
Aurinna hmangin mipuite chu Chapchar Kût hmang turin an sawm a, an au lauh lauh a. Motor 
Jeep ASO 134 an hmang a. Sum lam chu vanneihthlak takin Pu Hrangaian, Pu Thanbanglova 
(TBL) Khatla hnen a\angin Rs 2000/-a lo puk thei hlauh mai a. A va lawmawm em! Mahse, 
\awng\ai tur leh khuallian turah buaina a la awm. Khuallian atana beisei Pu Ch. Chhunga 
Chief Minister lahin Synod lamin an tih vak loh chuan kei pawhin ka hmang bik lo mai ang e 
a ti tlat mai a. 
 

March ni 7 khua chu a lo var ta hlawl mai a. Zirlai hruaitu te chu Hmar Arsi Office-ah 
kan kal khawm a. Hmar Arsi chanchinbu hi Pu R.K Pautua enkawl a ni a. Ani hi AMSF-a a 
meizang hlaptu zinga mi a ni a. Chutia mangang taka kan awm lai chuan zing dar 8 velah 
phone chu a rawn ri ta ral ral a. ATC Acting Principal Rev. Lalsawma chuan, “=awng\ai tur 
chu inhmu tawh em?” a rawn ti a. Keini chuan, beidawng aw takin “Hmu lo” kan ti a. “Nizan 
khan ka han ngaihtuah \hin a, miin thianghlim takin kan hmang dawn ti na nâ nâ a, Kohhran 
hotute kan han pha vek mai kha chu ni theiin ka hre lo. Ka rawn hmang ang e” a rawn ti ta 
khauh mai a. Kan va han lawm teh lul em!! Khuallian atan CM pawh chu kan va sawm nghal 
ta ch<k ch<k a. Ani pawh chuan, “Chutia Synod hotute berin an rawn hman theih dawn chuan 
kei pawhin ka rawn hmang ve ang e,” a ti a. Chapchar k<t chu phur taka hmang turin kan 
inbuatsaih ta a. 

Hetiang hi AMSF bultum leh huaihawta Chapchar Kût hman dan chu a lo ni ta a. 
Kût pa leh Chairman  Pu Hrangaia 
Kût Secretary   Tv. Chuau\huama, President AMSF 
Hunserh hmangtu   Rev. Lalsawma 
Khuallian    Pu Ch. Chhunga, Chief Minister 
Thupuangtu   Tv. Lal\anpuia, AMSF 
Member te- AMSF, MCC, Zirlai hruaitute leh Mizo Culture a tui ho te.  

March ni 7 ni chu khua a \hain ni chhuak pawh a mawi hle. =uk\huan eikhamah chuan 

Chapchar k<t hmang turin mipui pawhin Sipal Lammual an rawn pan ta sung sung. A thei 
theite chuan Mizo incheiin an rawn inchei a. Hmeichhe incheina chuan a ti chapchar k<t bik a. 
Kût chu dar 10-ah \an a ni a. K<t pa leh Chairman ni bawk Pu Hrangaia chuan, Chapchar Kût 
kan hmanna chhan leh kan pi leh puten an lo hman \hin dante, tunah chuan Kristian kan nih 
tawh avangin Zu leh Sa tel lovin thianghlim tak leh hlim taka hmang turin mipuite chu a sawm 
a. Rev. Lalsawma pawhin hunserh chu rawn hmangin K<t chu Pathian hnenah a hlan a. 
Khuallian Pu Ch. Chhunga chuan Kût thuchah a rawn sawi a. A thu sawi tur hi Pu RL 
Thanzawna I&PR ziak a ni a. An \awngkau chheh leh an \awng hman a lo dang deuh a, Pu 
Ch. Chhunga chuan a chhiar fuh thei ta hauh lo mai a. Pu Hrangaia mangang chuan, “Ziak leh 
chhiar thiam lovah ka puang mai dawn emaw ni le,” a lo ti at at a. A va han chhangchhiat 
theih tak em! Eng emaw ti ti chuan thu chu a sawi zo ve thei ta hram a. Kût puanzar a 
pawtpharh a, Kût chu a hawng ta a. 

 
Item-te chu fel thlerhthlawrha duan sa hleihtheih pawh a ni lova. Mahse, Tv. Lal\anpuia 

chuan zei tak leh \hahnemngai takin thu chu a puang ta zar zar a. Republic High School-in 
Khuallam-in bul an rawn \an a. Darkhuang an tum ri vut vut mai a. Cheraw kânin a rawn zui 
leh a. Sârlamkai leh Mizo hnam lam ten a rawn zui leh a. Mipui chawk hlim turin James 
Laldika Sailo-in fiamthu a rawn thawh a. Mipui pawh an nui nasa hle. Tichuan, MCC lam uar 
zawkin an rawn che ta a:- 

1. Nangmah hi maw ngûr zawng zawng siamtu Puma,  
Cherchhawn Pualva ngunte sin Salam; 
Ka b<k ang che aw dam reng rawh, an rawn ti ta a. An kutin an inz^p a, an kut an beng 

ta \hup \hup mai a, an zai zel a, 
2. Mual a k<r e, kan lam nan khawtlang k<r a,  

Aitenawn pâr vul chuangin min lo thlir e; 
Neihchawng sirva kal mawi chu keimahni. 

Chuanchung chhungi Rokim Darhniangin Di Rengchhawni,  
Tlanglam vai mawi thangte, Biakvel, Daisangi;  
Chawihring darzam fen mawi chu Siamliani. 

 
Pu Hausiama te, Pi Ralmani te khan an va uar thiam tak em! Chutah Chheih lamah an 

kai chho ta a. 
1. Lelte kiu kiu lo la bang mai rawh,  

Keimah anga di ngai i nih ve chuanin; 
Zuangin lo \um la i hril dun ang an ti a, an chheih ta dep dep mai a. 

 
Kum 1972 January ni 22 -a UT lawmnaa Chheih lam thiam em em mipui lo star rawn 

ngei mai Pi Lallungawii Sailo (Awitei) chu a rawn invilik chhuak ta zelh zelh mai a. A ban a 
han phar a, a han vai hnep hnep mai te chu a va han ennawm tak em! A lam thiam kher mai. 
Hei hi chheih l^ma Hmeichhia lam hmasaber record chu a lo ni ta a ni. Ama sawi dan chuan 
Chheih l^ma a lâm dan chu Thlarau lama a dawn niin a sawi. Chheih lâm a Hmeichhe lâm-a 
sul sutu a ni a, chawimawi pawh a phu hle a ni. 
 

A tawp khar nan mual laiah kan chai ta mup mup mai a.  
K<tpui kan ur khuangruah chiar nghian e,  
Chappui rawh lovin a \ul ngai lo ve.  
Lalvungan ka lian a ti, Farzawl a luah,  
A luah sual e, changsial sawmthum an la e. A laiah khuangpui puin Khuangpui a beng 

ri chhut chhut a. Lam kan thai vawr suau suau a. Pu Lalthangdula Sailo te kha an va 
ngaihawm tak em!! 

Mipui zi mur mur karah Pu Buchhawna te, Pu Sainghinga te, Pu Chhundenga leh 
midangte chuan Chapchar k<t miss tur chu an lo zawng ve ngat ngat a. Chapchar k<t miss-a 
an thlante chu (1) Nl. Zothankimi, Pu Darkhuma nupui ni ta leh 1st  runner up-ah Nl. 
Rosangpuii D/o Lalliani te an ni. Kham lo takin Chapchar k<t chu kan \iak ta a. 
 

Zanah Chapchar Kût ruai chu Pu Vaivenga Edun Minister Bangalaw-ah mi engemaw 
zatin \heh a ni a. Kum 1973 Chapchar Kût chu a bul \an \hat lehna a ni bawk a. Zu leh Sa tel 

lovin fel fai taka hman liam a lo ni ta a ni. Kum 1973 Chapchar Kût hi Rs 2000/- chauh 
hmanga ropui taka hman a ni a. Pu Thanbanglova tangka Rs. 2000/- pawh hi a hnu deuhah 
I&PR lam a\anga rulh leh a ni ta awm e. Sikul naupangte, MCC leh mi \hahnemngaite 
thawhrimna azarah Chapchar k<t chu hlawhtling takin Kohhran lam mit pawh timim lutuk 
lovin din thar a lo ni leh ta a ni. 

Kûtpui hmang nuamtu chu keimahni,  
Lenlai i âm ang aw kan fan ve hma hian;  
Kumsul vei khuareia kan nghah sa. 

 
Fel fai takin kan hmang emaw kan tih laiin, Kohhranho mit chu kan lo la timim ta tho a. 

T<k khat chu Kulikawn pheiah Upa Chalhnuna leh Pu Denghnuna I&PR chu an intawk hlawl 
mai a. Upa Chalhnuna chuan, “Hnuna, Zu hi kan la lut leh mai dawn em ni?” a ti a. Pu 
Denghnuna chuan, “Chapchar Kûtah hian Synod-te hi rawn zuang lut ve ula, min thlifim ta 
reng che u” tiin chhang a. Heta \ang hian I& PR, Pu RL Thanzawna leh Pu Denghnuna te 
chuan Kohhran leh K<t Committee-te inkarah ban an phar ta zak zak \hin a ni. 

 
Revd. Chuau\huama hian Chapchar Kût 1973-a kan din thar leh thu hi vawi duai lo 

chanchin buah a ziak a. A bik takin Vanglaini chanchinbuah tun hnai kum 2014, 2016, 2019 -
ah te hian a ziak a. A thupui pawh Kum 1973 Chapchar K<t kha, Chapchar Kût ka tuipui zui 
tak loh chhan tih leh Chapchar Kût hman leh Tun tih te a ni hlawm a. A thupui a hran ang 
bawkin a thu ziak pawh a hrang hret hret a. Mahse, Kum 1973 bak hi a pel thei lo. Pu Chuau-a 
hi mi bik a nih chu thang hriat a ni. Mahse, All Mizo Student Federation-ah hian Kum 1972-
1973 atan Gen. Hqtr.-ah President-ah kan thlang a. Hei bak hi chu AMSF-ah hian a tel zui 
tawh lo. Mizo Zirlai Pawlah hian Kum 1972-1933-ah Gen. Hqrs.-ah General Secretary-ah 
thlan a ni a. Heta \ang hian a thih ni thlengin a MZP ta a ni. Chuvangin, Chapchar K<t thu 
1973 bak a rawn ziak ve hi chu a huaisenin a ti mah mah a ni. 
 

Kum 1984 hma lama Chapchar Kût 1973 chungchang Chanchinbu-a a ziak kha han bih 
nawn leh sela chuan MZP bultum leh huaihawt a nih loh zia chu a hrechiang ngawt ang le. ‘A 
sasehah meuh chuan MZP-te chuan min \insan leh ta si a,’ a tih te kha a mumang chu a ziak 
bik em lo ang chu. Chubakah a hnu kum 4/5 vel thlengin MZP-in huaihawt ni awm taka a ziak 
te phei hi chu a nih leh nih loh chu MZP office-ah sawn en ila hriat mai ang. A thu ziak zingah 
chuan, ‘Kei chuan kum 1973 bak kha chu ka hmang mumal ta lo’ a tih hi a dik ber ang. 
Chapchar Kût 1973-a kan din thar leh hi AMSF-in kan bul tum leh huaihawt ngei a ni e. 

CHAPCHAR KÛT 1974 
 

All Mizo Students Federation (AMSF) bul tum leh huaihawtin Kum 1974 Chapchar Kût 
chu hman a ni. 

A hmun   Sipai Lamual 
A hun    8.3.1974 
Kût pa leh Chairman Pu Hrangaia 
Kût Secretary  Pu A. Lalchhuana 

Tv. MC Lalrinthanga 
Treasurer   Tv. H. Thanzara 
Khuallian   Pu Ch. Chhunga Chief Minister. 
Thupuangtu   Tv. Lal\anpuia 
Member te: Pu te - RL Thanzawna, Denghnuna, Ruatliana Sailo, Lalthangdula Sailo, 

Hausiama, RZ Thangchhuaka, Kaibuaia, Vaivanga, Robula, K. Thangzuala, R. Buchhawna, 
Sainghinga, Chhundenga, V. Hawla, R. Vanlawma, Lalpuiliana Sailo, J. Malsawma, JF 
Laldailova, J. Lalduhawma leh Chapchar Kût-a mi tui deuh hote an ni. 
 

Kût pa leh Chairman ni bawk Pu Hrangaia chuan thu tawi fel fek fawkin Chapchar Kût 
chungchangte, kan hman chhante kan hman dan tur te a sawi a. Kan Mizo k<t zinga ropui ber 
Chapchar Kût chu Mizote-ah vawn nun tlat pawimawhzia leh a \ulzia uar takin a sawi a. 
“=hang leh thar lo la awm zel tur ten Chapchar Kût hi kan hnam Kût a ni tih hi an theihnghilh 
tur a ni lo. Mizote zingah chapchar Kût hi vul zel rawh se,” a ti a. 
 

Khuallian Pu Ch. Chhunga pawhin thu tlem a sawi a. Kum 1973-ah kha chuan a bah ta 
lo. A sawi tluang ve purh mai. “Chapchar Kût hi hmang uar deuh deuh ila, Mizote Kût a nih hi 
hre reng ang u. Zu leh sa te nena hmang b<ng b<ng lovin hlim takin i hmang \heuh ang u,” a ti 
a. Kût puan zar a pawt pharh a. Tichuan, Kût chu hman zui a ni ta a. Lal\anpuia pawhin uar 
takin thu chu an puang zui ta a. 
 

Republic High School leh MCC-in Khuallam-in bul an rawn \an a. A dawtah Mamawii 
Girls High School-in Cheraw an rawn kan ve leh a. An mawi siau siau hle mai. Mizo Cultural 
Club-in Solakia te, Tlanglam zai te, Chheih lâm te an rawn entir a. Chheih lamah hian mipui 
lam star Pi Lallungawii (Awitei) ngei mai kha a rawn chheih lâm leh ta heh heh mai a. A ban 
pawh a rawn vai no leh na rawh e. Mipui lam pawhin lam thiam an ti na ngiang mai. 
 

PC Girls School-in naupang pawnto an rawn entir a. Mizo nunzia an phawk chhuak \ha 
hle mai. Hlado te pawh an chham a, Silai an meithlal lâwn awn awn a. Darkhuang an tum ri ta 
vut vut a. Hmanlaia pasal\ha ramchhuak sa lu rawn hawn Tlangtlir pawh rilruah a tithar hle. 
Mizo hnam lam chi hrang hrang leh inflamma lam te pawh entir a chakawm hle. James 
Laldika Sailo pawh a rawn che leh a. Mipui a tinui nasa hle. 
 

Mizo Cultural Club an rawn che leh a. Tlanglam zai leh lâm an rawn entir leh a:- 
Mual a k<r e, kan lâm nan khawtlang k<r a e tlang k<r a,  
Aitenâwn pâr vul chuangin min lo thlir e; 
‘Neihchawng sirva kal mawi chu keimahni’ tia ban an han vai suau suau a, kut an 

han beng \hup \hup mai chu pui tak a ni. A tawp khar nan Chai a ni ta a. Chai hla pui:- 
Kûtpui kan ur khuangruah chiar nghian e, 
Chapui rawh lovin a \ul ngai lo ve 
Lalvungan ka lian a ti, Farzawl a luah, 
A luah sual e changsial sawmthum an la e. 
 

Mual laiah an inkaihkuah kual put mai a. Mi zawng zawng an tel a. A laiah khuangpui 
leh Seki khawn ri a han ri buk buk mai a. Pu Lalthangdulan, “Lâm i han thai ang u aw,” a 
rawn ti loh loh mai a. Le, lam an han thai ta suau suau mai chu a hmuhnawmin a ropui mup 
mup hle mai. Chapchar Kût a taka la hmang phate pawh an tel avangin Chai chu an kham hlei 
thei lo a ni ber mai. 
 

Kum hmasa lama tih ang bawkin Chapchar Kût miss-te thlan niin lawmman te pawh mi 
engemaw zat hnenah pek a ni a. Amaherawhchu, Kum 1973-a Chapchar Kût kan hman khan 



6 
 

Kohhran ho ng>ng a chhunin an helh deuh a ni mai thei. Âwkâ engemaw hriat ruk tur a lo 
awm ta a. Chu chuan mi tam tak a titîm a, mipui lamah beisei chu kan pha lo deuh. Mahse, 
Chapchar Kût chu hlim tak leh hlawhtling takin kan hmang ta tho a. Tlaiah kham lo takin kan 
\in ta a ni. 

Kûtpui a liam e ruai ruai a, 
Kum dangah rel leh ang che Lal anneman; 
A \hianga mi < te kan tawh nan. 

 
Chapchar Kût -1994 Souvenir p-37 a Report:  
Chapchar Kût 1993 C. Laitanga Formerly Secretary Chapchar Kût Standing Committee 

in ‘Kum 1974 khan Art & Culture Wing Education Department-ah a lo piang a, chu chu 
hmanruaah hmangin Sawrkar chaknain Chapchar Kût chu tih ropui deuh deuh a lo ni ta. Kût 
Committee siam \hin a ni a’ a tih hi thil hriat sual deuh a nei. Chapchar Kût Committee-ah 
hian Art & Culture mi leh sa hi Kum 1973-1979 chhung hian an rawn tel ve ka hre miah lo. Pu 
Denghnuna IAS (rtd.) pawhin, ‘An tel ngai lo, tlai khawhnuah chauh an tel ve,’ a ti. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



7 
 

CHAPCHAR KÛT 1975 
 

Kum 1975 Chapchar Kût chu All Mizo Students Federation bultum leh huaihawtin 
hman a ni. 
A hmun     Sipai Lammual 
A hun     9.3.1975 
Kût pa leh Chairman  Pu Hrangaia 
Kût Secretary   Tv. MC. Lalrinthanga 

Pu A. Lalchhuana 
Treasurer    Tv. Thanzara 
Khuallian    Pu Ch. Chhunga Chief Minister 
Thupuangtu    Tv. Lal\anpuia 
Member te:- Pute- RL Thanzawna, Denghnuna, Ruatliana Sailo, K. Lalhmingthanga, R. 
Lalnuntluanga, AV Pakunga, Lalthangdula Sailo, Hausiama, RZ Thangchhuaka, Kaibuala, 
Vaivenga, Lalbuaia, R. Buchhawna, Sainghinga, V Hawla, Chhundenga, R. Vanlawma, 
Lalpuiliana Sallo, J. Malsawma, C Khenglawt APS, J.F Laldailova, J Lalduhawma leh 
Chapchar Kût-a mi tui dang te. 
 

Kum 1973 leh 1974-a Chapchar Kût hman khan Kohhranah nghawng a neiin a ri a ring 
ta deuh a ni awm e. A chhan pawh Kohhran hnawl tawh leh duh loh Puma Zai te, Tlanglam 
zai te, Chheih lam te leh Chaite chu uar zawka tharthawh leh a nih tak avang a ni. Zu leh Sa 
nena tih phei zawng a ni lo. Synod lam pawhin, ‘Hnam culture leh Kristian nun inrem chin leh 
inrem loh chin rel fel ni rawh se’ tih te chu an ngaihtuah ta a. (Synod 1975 Gen 40) Sub 
Committee an din a. Sub Committee ngaihdan chu ngun taka an sawi ho hnuah, ‘Dan thar 
siam \ulin kan hre lova, he thil hi kohhran mal thuneihna a ni a, \ha an tih ang zela rel chi a ni 
e kan ti’ an ti ta a (SEC 41 5(a)). 
 

Hetiang hi kan Synod hotute tih dan a nih avangin Chapchar Kût a kal chu mi an tîm 
deuh ta a. A kala te pawh chu a berh t> t> kan ni ta em ni aw a tih theih a. Mahse, Lammual 
mawi tawk chu kan kal ve zel tho a. A tak takah chuan Kan Synod lam pawh hian kan kal 
vung lutuk an hlau ni berin a lang a, a break min rah sak ni ber zawkin a lang. Chuvangin, 
keini pawhin Synod mitmei veng tak chungin Zu leh Sa tel lovin Chapchar Kût chu hlim takin 
kan hmang chho ve zel a. Kan Culture-te pawh chu entirna (show) ang chauhin kan hmang a. 
Kohhran thikthu a chhiat tak deuh avangin Mizo culture-a tui mang mangte pawh Chapchar 
Kûtah hian an rawn tel \ha ngam vak ta lova. Kût hmang pawh a tam vak tak tak theih rih loh 
a ni. 
 

Kût pa leh Chairman ni bawk Pu Hrangaia chuan Chapchar Kût chu Mizo Culture-a a 
pawimawhzia leh Ni serh kût a nih dante a sawi a. ‘Kan pi leh pute hman dan ang khan tunah 
chuan hman a rem tawh lova. Amaherawhchu, Chapchar Kût hi Mizote tan chuan kan ni ropui 
ber a nih avangin uar tak leh a ropui thei ang berin i hmang ang u. =hang leh thar ten rawn 
hmang zel ula, rawn chhawm nung zel ang che u’ a ti a. Kût Khuallian Pu Ch. Chhunga 
pawhin, Chapchar Kût thuchah chu tawi fel takin a sawi a. Kût puanzar chu a pawt pharh a. 
Tichuan, Chapchar Kût chu hawn a ni ta a. 
 

Republic High School leh MCC-ten Khuallamin bul an rawn \an leh a. Darkhuang an 
tum ri leh vut vut a. Darbu kimin ‘Tuk bauh bauh, tuk bauh bauh’ tih kha thiam zetin an tum 
leh a. Pawndum sinin Lammual chu an rawn khar dum khup khup mai a. A hun lai na nâ nâ 
chuan ropui tak a ni. 
 

Tichuan, Cheraw kân te, Mizo culture Item hrang hrang Solakia te, Puma zai te, 
Tlanglam zai te, Chheih lam te leh a dangte chuan a rawn zui nghal ta zel a. Chapchar Kûtah 
hian Mizo Cultural Club leh Republic High School-te hian an thawh hlawk hle \hin a. Mipui 
chawk hlim turin James Laldika Sailo pawhin fiamthu a rawn thawh leh a. Ani pawh hian a 
thawh hlawk \hin hle. Mizo inflamna te pawh entir a ni bawk a. A tawpah chuan a duh apiang 
Mipui zawng zawng Lammual laiah chuan an Chai ta mup mup mai a. 

1. Kûtpui kan ur khuangtuah chiar nghian e,  
Chappui rawh lovin a \ul ngai lo e. 

2. Lalvunga nu tap tap suh i chauh vang,  
I fapa Lalvunga sahlamah uai zo ta e. 

An inkaihkuah kual put mai a. Hmeichhia leh mipa inkarthlakin an inkaihkuah a. 
Khuangpui ri chhut chhut karah Seki an khawng ri bak bak bawk a. An lam su ta dup dup mai 
a. A khât tawkin lam an thai suau suau a. A nuamin a va ropui \hin tak em!! Nuam ti tak leh 
kham lo takin khua a lo tlai ta a, kan \in ta a. 
 

Record numal tak hmuh tur a awm tawh loh avangin chipchiar takin ka rawn ziak thei ta 
lo a ni e. 

Lamkawiah Thingsiri par lo tla e, 
Ka chhar ngamlo zaiin ka pel mai dawn e; 
Ka di rim reng reng a nam lo e. 

CHAPCHAR KÛT 1976 
 

All Mizo Students Federation (AMSF) bul tum leh huaihawtin kum 1975 Chapchar Kût 
chu hman a ni. 

A hmun    Sipai Lammual 
A hun    Ni 7.3.1976 
Kût pa    Pu Hrangaia 
Chairman    Lalkhama, IAS 
Secretary    MC. Lalrinthanga (AMSF) 
Treasurers    Pu R. Thangkanglova AMSF) 

Tv. K. Tlanghmingthanga 
Tv. H. Thanzara 

Khuallian   Ch. Chhunga Chief Minister. 
Memberte: Pute - RL Thanzawna, Denghnuna, Ruatliana Sailo, A. Lalchhuana 

(AMSF), K.Lalhmingthanga (AMSF), R. Lalnuntluanga (AMSF), R. Lalchhanhima (AMSF), 
AV Pakunga (AMSF), Lalthangdula MCC, Hausiama MCC, RZ Thangchhuaka MCC,. 
Kaibuaia MCC, R. Buchhawna, Sainghinga, Chhundenga, V.Hawla, Lalpuiliana Sailo, Robula 
EE, K. Thangzuala EE, Lal\anpuia (AMSF), J.Malsawma, J.Lalduhawma, B. Thanmawia, C. 
Lalkhawliana, Lal BS Miller, J.F Laldailova leh Mizo culture a tui deuh deuh te an ni. 
 

Chapchar Kût ni thlen hma hian Kût hmanna tur sum leh pai te, a hmun Sipai lammual 
te, zai leh lam a sawm tur te, chanchinbu lama chhuah tur te, leh thildang ngaihtuah tur a tam 
a, zirlai hruaitute pawh kan vir buai hle. Pu R. Thangkanglova nen Lammual hman thuah 
Commandent kan bia a. Min lo phal sak a. Sum leh pai thu ah Pi Chatterji Senior Research 
Officer kan dawr leh a. Rs 4000/- kan dil a, Rs 2000/- min pe a. Development Commissioner-
in Rs 2000/-kan dil angin min lo pe bawk a. Tin, IGP kan dil leh a, Rs 300 leh mamawh dang 
min lo pe leh a. Cheng 4300/-hi kan sum hman tur neih chu a ni ta. Kût programme leh 
sawmna te chu Pu RL Thanzawna hoin an tum a. A sem hna chu Committee Kûtah a awm 
thung a. 
 

March ni 6 zanah Pu Hrangaia Inah Chapchar Kût hman dan tur relin kan kal khawm a. 
Pu Lalthangdula Sailo-te phei chu Pawndum sinin Thlanthlà chang a rawn tawn ngouh mai a. 
Kawngkapui a rawn lut chu a rawn chai lut nghal mai a. Rorel tur aiin Chai tur te pawh kan 
ang mah mah a. Ro chu kan han rel ta a. Mamawii Girls High School cheraw kan nan mau 
pum 50 lei nise kan ti a. Pu R. Thangkanlova chuan pum 100 lei ni rawh se a rawn ti a. Pu 
Dula chuan, “Mau pum 100 lei rawttu khan An\am huan a siam dawn em ni,” a rawn ti a. 
Committee-ho pawh kan nui nasa hle. 
 

March ni 8 zingah Chanchinbu mite chu Chanchinbu-a an chhuah tur lehkhate chu kan 
pe fel ta vek a. Pu Hrangaia inah kan committee leh a. Item pawh a tam thei ang ber siam a ni. 
Hemi \um hian kum danga an lo telh ngam \hin loh Chhawnghnawh chu kan telh ta a. A 
rawttu chu keimah ka ni nghe nghe a. Synod mitmei ven erawh chu a na hle. Hemi ni hian \ul 
apianga hman turin Jeep ZRM 1233 chu nilenga hman turin Rs 300/- in kan hire a. Nilengin 
kan vir buai a. Zanah pawh Tv. MC. Lalrinthanga nen phei chuan Lawmman sem dan tur 
ngaihtuahin dar 12 kan thleng rawk mai. 
 

March ni 9 chu a lo thleng ta ngei a. Khua a \hain ni chhuak pawh a mawi hle a. Hun a 
hmin a. Mipui pawh an hmin ta. Zingah Pu R. Thangkanglova nen Pu J.Lianchungnunga 
tangka Rs 2000/- kan va puk a. A chhan chu Pi Chatterjii khan sum fai min la pek loh vang a 
ni. Hman a ngai tawh si a.Tichuan, sum hman tur chu kan Kûtah Rs 4300/-chu a awm thei ta. 
Kût Committee ho pawh an lawm hle. 
 

Ni a lo tlangsang ta deuh a, mipui chu sarual rah tlan ang maiin Sipai lammual lam pan 
chuan an rawn kal ta nguah nguah mai a. Beisei phak bakin mipui pungkhawm kan tam a. Dar 
10 an rik meuh chuan Lammual chu kan mawi ta hmawk a. Tv. Lal\anpuian phur tak leh uar 
takin thu an puang ta a. Darkhuang an tum ri vut vut mai a. Kût pa, Pu Hrangaia chuan thu a 
rawn sawi a. Khuallian Pu Ch. Chhunga pawhin thu a rawn sawi ve leh a. Kût puanzar a pawt 
pharh a, Chapchar Kût chu a hawng a. 

A hmasaberin, Republic High School leh Vaivakawn ME Sikul te chuan Khuallamin 
bul an rawn \an a. Lammual chu an rawn khar ta khup mai. An tam tham bawk a, a mawiin a 
zahawm hle mai. Chumi zawh chuan Mamawii Girls High School-in Cheraw an rawn kan zui 
ve leh zat a. An thiam nghel nghel hle. Zaithiam ho an rawn che ve leh a. A hun laia zaithiam 
lar ber \hah an ni a. Siampuii Sailo, kum 1973-a zai tura an sawm chhuah zawh loh ngei mai 
khan mipui chu an awi ta hler hlerh mai a. Mizo Lelte tih a ni bawk a, beng a tlai hle. 
Ngurliana Sailo te, Lalsangzuali Sailo te pawh an rawn zai a. Mipui pawh an fawn dual dual 
mai. Vanlalhmangaihi pawhin thiam takin ‘Aw, khaw nge lenrual hlui zawngte kha’ tih a 
rawn sa a. An thiamin a fuh em em vek mai. Mipui an awi hneh hle. 
 

Naupang t> nawi FC Girls School-in Mizo naupang pawnto chi hrang hrang an rawn 
entir a. An t> nawi hle nâ a, zirtir \hat an nih a hriat hle. An thiam hle mai. Mara unaute an 
rawn che ve ta. Anni hi Kût Secretary nen an thu a inhmu lo deuh a, an rawn lam lo \helh a. 
Mahse, ban ka va phar a, an rawn tel ve leh thei ta a ni. Anmahni inthuam dan dik tak leh lam 
dan dik tak maiin Solakia chu an rawn entir ta a. An ke chheh zei em em maia an han lam mai 
chu mipui lam pawh an e dual mai. A hmuhnawmin an thiam ngiang mai. Mipui an dul deuh 
dawn ta tihah fiamthu thiam James Laldika Sailo a rawn che ve leh ta thung a. Mipui pawh a ti 
nui nasa leh hle. 

 
Mizo Cultural Club Aizawl an rawn che chhuak ta. Mipuiin Kût an beng dur dur mai. 

Khelkhawn lamin an han lam hmasa phawt a.Chutah Chheih lam an han ti zui leh a. 
Hei zawng zawng zai vawra tel lo chu, 
Va ko ula chhailai khuangpui lenchawm nen; 
A tel lo Parte a tello parte, aw ti khua nuam tu, an han ti a. Ni Hrangi, nula lian 

leh piannalh zet zawt chu muallaiah chuan a rawn phar ta heh heh mai a. A va han lam thiam 
tak em! Mit tla dawna thlir tham a awm. Ani hi Lammuala Chheih lama Hmeichhia lam 
pahnihna a lo ni ta. Chheih lama a lam dan chu thlarau lam a dawn ve tho niin a sawi. Pu R 
Thangkanglova phei chuan thiam a ti lutuk a, lam tualah tlan lutin Rs 10/-a zu pe hial a ni. 
Hlim taka Lammuala chapchar Kût hman a nih lai chuan Chhawnghnawh nan Pu Hrangaia 
Congress President Car-in Bazarah Artui leh Theitui kan va lei a. Lammual bul hnai Thingpui 
dawrah Artui chu kan chhum a, khehsa vekin bucket ah kan dah a. Theitui pawh in mai theihin 
kan siamsa bawk a. He Thingpui dawr hi tunah chuan Solomon Cave an ti tawh. MCC chuan 
Sarlamkai te, Tlanglam zaite an entir bawk a. An thawh hlawk hle. Tunhma chuan Chheih 
zaiah hian Hmeichhia an lam ve ngai lo a ni awm e (Souvenir Chapchar Kût Mizoram 1981 p-
3 CHHEIH-LAM-). ‘Chheih lamah hian hmeichhia an lam ngai lo a, mipa chauh an lam \hin’. 
Item pawh tunhma zawng aiin a tam ta. Hnahtum leh phenglawng tumte pawh a tel bawk a. 
Mipui lam pawh kan tam chho \an leh ta. 
 

Culcutta a\angin Film Industry pakhat an rawn kal a, thla pawh an la nasa hle. Muallaia 
kan han chai mup mup mai phei chu hmuhnawm an ti hle a ni ang, thla an lo la char char a. 
Kilkhatah Durtlang hmeichhe naupang leh a pain puan phahin Circus an lo entir ve reng a. A 
thiamin a ti thei zek a. Mipui en an hlawh hle. Mizo inchei a inchei a, Mizo ziarang tilang thei 
leh Mizo zia phawk thei deuh ber nia hriat thlanna neih a ni a. Hemi \um hian Hmeichhe 
naupang tereuh te kum 5/6 vel mi tlan a ni. A hming ka lo hre reng ta lo a ni. Hei hian tunhnu 
zelah Naupang t>nawi hote pawhin Chapchar Kût a rawn tel ve an chak phah ta a ni. 
Lawmman hi Item neite chu sema pek nghal zel an ni a. Mimal leh pawl hote pawh Rs 150/-
zel pek \heuh an ni. 
 

A tawp khar nan Chhawng chu kan hnawt ta a. Chhawng kan han hnawt chu le Pi 
Sarkari (Pu Sarkara Law Secretary nupui) chu Mizo incheiin Kawrchei leh puanchei sinin a 
rawn tel ve tlat mai a. A langsar nual nual hle. Artui barhtu pawh a ngah hle. A lem mai thei si 
lo, a vanvadak reng mai a ni. Nuam a ti ve hle. 
 

Kût chu hlim takin kan hmang a, khamlo takin tlaiah kan \in ta a ni. AMSF Volunteer 
leh Sawmbikte tan Chapchar Kût ruai chu Pu J. Kap\hianga Chanmari West inah zanah \heh a 
ni a. Hetah hian Jesse Lalrova pawh a tel ve a. Ama hla ‘Hmel\ha i liam dawn em ni, Aw Her-
thuli’ pawh sak tir a ni a. Kan hlimpui hle. Zan dar 10:30-ah kan \in fel thei ta a. 

Chapchar Kût hi mi zawng zawng ta a nih avangin =halai, YMA leh Zirlai te-ah an ta a 
nih angin bul \an a lo ngai ta a. Tichuan, =halai, YMA leh Zirlaiah te hmalak niin sawm an ni 
ta bawk a. Nasa takin Mizo Culture chu chhemalh a lo ni ta a ni. Kohhran lam mit pawh a 
mîm nasa ve tial tial a. Mahse, I&PR hotuten Kohhran leh Kût Committee karah ban an lo 
phar ve reng bawk a. Chu chuan boruak sa lutuk tur chu a lo chhem dai \hin a ni. An fakawm 
hle. 

Kûtpui a liam e ruai ruai a,  
Kumdangah rel leh ang che lalanneman;  
A \hianga mi u te kan tawh nan. 

 
Revd. Chuauthuaman Vanglaini March ni 8/2014-a Chpchar Kût 1973 ama column-a 

‘State kan nih hnu thleng khan Zoram Ni leh Chapchar Kût chu inhnaih chilh takin hman zui 
zel a ni’ a tih hi a hre sual deuh a ni. State ni lovin UT kan nih hnu tih tur a ni ang. Chu pawh 
chu kum 1973 a\ang chauhin. Kum 1976-a Chapchar Kût Committee hian Govt. Holiday-a 
‘Zoram Ni’ tih chu ‘Chapchar Kût’ ni a thlak nise a ti a. A ni thu-ah rei tak kan inhnial a. 
=henkhatin, March thlaa thla bial zan leh zirtawpni a in\anin Chapchar Kût kan hmang \hin an 
ti a. Chutiang a nih chuan Good Friday ang chiah hi a ni dawn a. A \henin March ni kua(9) 
apiangin hman ni rawh se an ti bawk a. Hei pawh hi March ni 9 kha Zirtawpni nen a inan loh 
kum a lo awm leh a. A tawpah chuan March thla Chawlhkar hmasa bera Zirtawpni chu 
Chapchar Kût chawlhah puan ni ve tawh rawh se kan ti ta a. Pu Lalkhama IAS chu 
mawhphurtu atan kan dah ta a. Tichuan, Kum 1978 a\ang chuan Zoram Ni chu ‘Chapchar 
Kût’ tia thlak a lo ni ta a. Remchan lohna riau a awm a nih chauh loh chuan March thla 
chawlhkar hmasa bera Zirtawpni chu Kum tin Chapchar Kût chawlh a lo ni ta a ni. 

CHAPCHAR KÛT 1977 
 

AMSF hotute chuan kum dang ang bawkin Chapchar Kût chu Sipai Lammualah hman 
ni leh se kan ti a. March ni 3/1977 zanah Pu Hrangaia Kût pa chu kan va rawn a. Ani chuan, 
“India ram pumah Emergency puan a ni a, MISA dan hman a ni bawk a, Kût hi kan hmang 
thei dawn em ni le,” a ti a. Engpawhnise, kan Chief Minister, Pu Ch. Chhunga biak rawn 
hmasak phawt ni se a ti a. Tichuan, Pu Hrangaia thu ang chuan Pu Ch. Chhunga chu kan han 
hmu ta a. Pu Ch. Chhunga chuan, ‘India ramah Emercency puan a ni a, MISA dan lah 
bawhchhiat a hlauhawm a, chuvangin a mipui nawlpui chuan Sipal Lammualah Chapchar Kût 
chu hman loh mai ni se a \ha ang’ a lo ti a. Amaherawhchu, Aizawl khawpuiah chuan, mahni 
veng \heuhah a remchan dan ang anga hman mai ni se’ a ti bawk a. Chutia Sawrkar berin a tih 
takah chuan Kum 1977-ah chuan Chapchar Kût chu a huhova hman a ni ta lo a ni. March ni 9 
erawh chu Office chawlh a puan a ni tho thung. AIR Aizawlah puan tir a ni. 

Chhawrthlapui thar tur a ni min tiam? 
Kûtpui hmingthang rel laia kei zawng Laldang;  
Val zawng mual liam tur ka phal love. 

CHAPCHAR KÛT 1978 
 

All Mizo Students Federation (AMSF) bultum leh huaihawtin Kum 1978 Chapchar Kût 
chu hman a ni. 

A hmun    Sipai Lammual 
A hun    9.3.1978  
Chairman    Lalkhama IAS 
Secretaries    Tv. MC. Lalrinthanga 

Pu A. Lalchhuana 
Treasurers    Pu R. Thangkanglova  

Tv. K. Tlanghmingthanga 
Tv. H. Thanzara 

Kût pa    Pu Hrangaia 
Khuallian   Shri N P Mathur Lt Governor 
Memberte:- Pute- Vaivenga Speaker, K. Thangzuala EE, Robula EE, RL Thanzawna 

Director 1&PR, Denghnuna Dy. Director I&PR, Ruatliana Sailo DPRO, R. Buchhawna 
ADM(Rtd), Hausiama, RZ Thangchhuaka, Lalpuiliana Sailo, Chhundenga, V. Hawla, R. 
Vanlawna, K. Lalhmingthanga (AMSF), Lal\anpuia (AMSF), J. Malsawma, Sainghinga, J. 
Lalduhawma, B. Thanmawia, Rev. Saihnuna, P. Rohmingthanga IAS, Thanseia DEO, C. 
Laichhuma IA&AS, Bawlliana Asst. Director, Thanhawla ACS, Lalbuaia MP, Dr. 
R.Rothuama MP, C. Lalkhawliana Editor, Lal BS Miller Editor, C Khawnglawta APS, JF 
Laldailova. Pite - N.Chatterji SRO, Zokhumi Headmistress, Malsawmi leh Aizawl khawpui 
chhung High School Headmaster zawng zawng. 
 

Kum 1978 Chapchar Kût hi Bible Society of India Headquarter-a President, Vice 
President leh General Secretary-ten an rawn chhim a. Thil chhinchhiah tlak tak a ni. Chapchar 
Kût a rawn kal zawng zawngte pawh Mizo incheia rawn inchei \heuh tura ngen leh sawm an 
ni. 

Khuallian Shri. NP Mathura Lt. Governor chuan thu a sawi a. Zu leh Sa tel lova 
Chapchar Kût hman ni chu lawmthu a sawi a. Kût puanzar a pawtpharh ta a. Kût chu a hawng 
nghal a. 

Aizawl College, JL High School, KVM High School, Hrangchhuana High School leh 
Vaivakawn ME School Khuallamin Lammual chu an rawn khar leh ta khup khup mai a. An 
tam bawk a, a ropuiin a hmuh nawm hle. Tunlai zaithiam Sailothangi Sailo leh Pu Zorampela 
te an rawn che ta. Music \ang vat maiin zaiin mipui an awi nghawr dut dut mai a. Mipui au 
thâwm leh kut beng ri pawh a \ha hle. Mamawii Girls High School-in Cheraw kân an rawn 
entir a. An lam su thle nghial nghial mai chu an thiamin a mawi hle. Art and Culture hoin 
Solakia lam an rawn entir a. Hei hi Art and Culture Deptt. rawn tel vena awm chhun chu a ni. 
Pu C. Laitangan Chapchar Kût 1994 Souviner Report Chapchar Kût 1993-a ‘Kum 1974 khan 
A&C Wing Education Deptt.- ah a lo piang a, chu chu hmanruaah hmangin sawrkar chaknain 
Chapchar Kût chu tih ropui deuh deuh a lo ni ta’ a tih hi a hre \helh deuh a nih hi. A dawtah 
Solakia chu thiam em emin Mara unau ten an rawn entir ve leh a. An ti tak bawk a, an thiam 
kher mai. 
 

Aizawl khawpui chhunga YMA branch hrang hrang Chheih lama intihsiak tur ho pawh 
phur takin an lo kal hlawm tak na a, engemaw rokhawlhna lian tak a awm avangin an lam ta 
lova. Chapchar Kût zet chuan Kohhran a nghawr nghing ta. Zu leh Sa nena tih a ni lo mah 
mah. Tel phei se eng ang tak ni ang maw. Kohhran hi chuan Chapchar Kût hi hman \ul an ti 
hran lem lova. Kohhran lam aw an hria ni maw, YMA branch chheih lama intihsiak chu 
chawpchilh taka \hulh a ni a. Kohhran mite chuan mahni fate tumah Chapchar Kûtah kal tir 
loh tur tih te chu a ri ta nawk mai a. Mahse, chutih lai mek chuan Chapchar Kût a Kristian 
zawnga hman tih chu Synod-ah Hmarchhak Presbytery a\angin a lo lut ve tlat mai. An sawi ho 
fe hnuah, ‘Hetiang K<tah hian Kohhran anga inrawlh chu \hain kan hre lo’ an ti a (Synod 
1978 Gen 32). Kan Synod hotute lu pawh a hai ve hle niin a lang. Mizo culture hlui 
chungchang thuchah siam rawtna, heng chheih lam, chai, salu lam, mi lu lam, hlado, sarlam, 
puma zaite hi khawchhak presbytery a\angin a lut a. Hun rei tak an sawi hnuin thu chhuah \ul 
an ti a(Synod 1984 Gen 18). Synod SEC chuan Mizo culture hlui chungchangah point 4 sei 
tawkin a chhuah a(SEC 97:10). Mahse, chutih laiin Mizo culture chuan \halai zingah hna a 
thawk a uar telh telh a ni thung si. Mizo culture hi hnam thil a nih avangin a thlauhthlak tak 
tak theih loh a ni ber mai. 

MCC (A) te, Republic High School te, Aizawl College leh Nuchhungi pawl ten Chheih 

lam thiam tak maiin an rawn entir a. PC Girls School naupangin Mizo naupang Pawnto an 
rawn entir a. Naupang mai ni mahse, an thiam zek mai. Kum dang a la tih ngai loh Ral lu 
lamte, Sakei aih dan te, Mizo hmeichhe la deh dan te entir a ni a. Heng bakah hian Mizo pa 
thang chi hrang hrangte pawh entir a ni bawk. 
 

Hun khaihlak karah Zaithiamten zaiin mipui an lo awi ve reng a. Fiamthu thiamte lahin 
mipui ha an ti var reng bawk a. Mizo incheina Sepsuap fen lai a\anga tunlai incheina thlenga 
entir a ni bawk. Mipuiin an lawm hle mai. Paihte lam pawh hmuhnawm zeta entir a ni a. MCC 
(A) leh Republic H/S-in Tlanglam hla sain an han lam hah hah mai chu an thiam kher mai. 
MCC (A) bawk hian Darzo zai an rawn sa a. Hlado an rawn chham vang vang bawk a. Silai an 
han kap puak \hang \hang mai chu, kawtchhuah a salu hmuak a tlan chhuah mai a awl hle. A 
tawpah Lammual laiah mi kan chai ta mup up mai a. Lammual pawh a su ve suk zuk mai zu 
nia. Kan LG NP Mathura pawh a chai ve a. Lam thai a lo hun a, an thai sual tloh tloh mai chu 
nuih a va za duh tak em! 
 

Mi huaisen leh tlawmngaite hnenah Lawmman leh Chawimawina pek a ni a. Chapchar 
Kût miss pawh Mizo incheia inchei zingah Mizo zia tilang thei bera incheiah Pi Suakliani 
Tuikual C chu thlan a ni a. Hei hian upa lam pawh Chapchar Kûtah an rawn kal uar phah ta 
hle. Lawmman pakhatna hian Rs 200/- a dawng a ni. Tlaiah Chapchar Kût chu kham lo takin 
khar a ni ta a ni. Zanah Pu Vaivenga Bangla-ah Kût ruai \heh ni. 
 

Kum 1978-ah hian Chapchar Kût Souvenir tihchhuah a ni a. Hei hi Chapchar Kût 
Souvenir tihchhuah hmasak ber niin a lang. Article ngaihnawm tak tak 7 a awm a.  

1. Chapchar Kût awm \an dan – VL. Siama.  
2. =hang\har leh Rual < te inlaichinna - F. Thanghulha.  
3. Kaisara thilte chu Kaisara hnenah – JF. Laldailova.  
4. Chapchar Kût March ni 9/1978 – V. Hawla  
5. Chapchar Kût – R. Vanlawma. 
6. Chapchar Kût hmanna chhan - R. Thangkanglova  
7. Mizo nun thenkhatte – VL. Siama.  
 
Pu R. Thangkanglova President AMSF ziak hi han tuihnih bik ila.  
1. Kût turin kan puitling tawk a tih hi Mizote chu Kristianna mahnia ngaihdan nghet tak 

nei, politics-ah ni se, Independent buaipuite hian chapchar Kûtin a tihchhiat mai mai theih 
rinna derthawng nei kan awm tawh hek lo a tih te,  

2. Hnam rohlu vawn \hat nan a tih te,  
3. Hnam pual Kût awmchhun a ni a tih te, 
4. Sawrkarin Kût a hlut saka tih te,  
5. Nun hian thil chi hrang hrang a mamawh a tih te chu a ngaihnawm ngiang mai. A 

tawp berah  
6. Kristianna leh Kût a tih hian nghawng nei na hle. Se (Sial) vunte pawh khuangah kan 

kaih a, Pathian chawimawi nan kan hmang pawm pawm a, kan lam bial mup mup \hin a, 
mahse, se ki khawnga chawimawina hlan chu kan remti leh hauh si lo. A ki leh a vun hi a 
inhnaih ren rawn teh a nia. Thuthlung hluiah Pathian chuan beram ke bai leh parva dam sam 
lo a duh loh thu kan hmu a, mahse hmeithai zu zuar thawhlawm leh PWD Officer hlepruk 
thawhlawm chu i he lovin kan pawm leh hmiah si. A nih loh leh Krismas laiin nge Zu leh zu 
rui an tam Kût laiin. Kût naahte hian Kohhran hruaitute hi telin Kristian duh dan rem zawngin 
min hruai \hin se a va duhawm em!! Le, PWD Officer hlepr<k thawhlawm chu a tih tak mai 
hian PWD Officer-ho thin a khei zak mai. Court-ah te min khin an tum ta ut ut mai a. Pu 
Kanglova ber lah chuan eng he hu-ah mah a lo ngai si lo. Sap ram PWD nge ka tih Mizoram 
PWD/te a ti mai mai a. A tawpah Chaw sain a kang dai leh thei ta hlauh a, Court em chu kan 
thleng ta lova. Chutih lai chuan MZP lah chuan TC Kapmawia chanchin buah AMSF ho tih el 
nan, ‘Keini chu KOHHRAN nena indo ren rawn pawl kan ni ve lo’ an lo ti ve chhen bawk a. 
Chapchar Kût han dinthar leh chu hautak tak a ni. 

Tlanglam vai mawi Sial man a kiam chuang lo, 
A ruk a val chhai tum runah relthang a zing; 
Zatlang bum zo love Lenglerin. 

CHAPCHAR KÛT 1979 
 

All Mizo Students Federation (AMSF) bultum leh huaihawtin Kum 1979 Chapchar Kût 
chu hman a ni. 

A hmun  Sipai Lammual 
A hun   19.3.1979 
Chairman   Lalkhama IAS 
Secretaries   Tv. MC Lalrinthanga 

Pu A. Lalchhuana 
Treasurers   Pu R. Thangkanglova 

Tv. K. Tlanghmingthanga 
Tv. H. Thanzara 

Kût pa   Pu Hrangaia 
Khuallian  Shri NP Mathur L G 
Memberte: Pu te-Vaivenga, K. Thangzuala EE, Robula EE, R L Thanzawna Director I& 

PR, Denghnuna Dy. Director 18PR, Ruatliana Sailo DPRO, R. Buchhawna ADM Rtd, 
Hausiama, RZ Thangchhuaka, Chhundenga, V Hawla, R Vanlawma, Lalpuiliana Sailo, K. 
Lalhmingthanga (AMSF), Lal\anpuia(AMSF), J Malsawma, Sainghinga, J. Lalduhawma, B. 
Thanmawia, Rev. Saihnuna, P. Rohmingthanga IAS, Thanseia DEO, C. Lalchhuma IA&AS, 
Bawlliana Asst. Director, Thanhawla ACS, Lalbuaia MP, Dr. R Rothuama MP, C 
Lalkhawliana Editor, Lal BS Miller Editor, C. Khenglawta APS, JF Laldailova. Pite - N 
Chatter-ji SRO, Zokhumi Headmistress, Malsawmi leh Aizawl khawpui chhunga High School 
Headmaster zawng zawng. 
 

Zing dar 10-ah Pu R. Buchhawna ADM (Rtd)-in Kût puanzar a pawt pharh a. Pu 
Hrangaia Kût pain thu a sawi zui nghal a. Pu Hrangaia chuan, “Kût ni vangthla te chu kan pi 
leh pu te vanglai angin Zu leh Sa nen urhsun leh ropui zawkin hman theih ni tawh lo mahse, 
Mizoin kan hnam nun leh Kût te kan humhalh a chawimawi zel a tul a ni,” tiin a sawi a. Pu 
Thangridema Legislative Assembly Speaker pawhin, ‘Khawvel hnam dang mite neih loh kan 
danglamma Kan Mizona leh nun/Kût te hi thangthar ten tunlai kan hnam thangzel mila kan 
chawilen/humhalh a, kumin aia kum lo la kal zel turah uar zawka Kût hi kan serh a tul a ni,’ a 
ti a. 
 

Zaithiam Ni R. Vanlalruatin leh Pi Thantluangi ten zaiin mipui kal khawm chu an awi a. 
Mipui hlim au thawm leh Kût beng ri pawh a ring hle. Lammual chu a suk hian a su ta dup 
dup mai a. High School naupangin Lammual chu Khuallamin an rawn khar dum leh ta khup 
mai a. An tam tham bawk a, a ropui hle mai. Mamawii Girls High School-in Cheraw an rawn 
kan zui zat a. An mawi siau siau hle. Chutah Mara Cultural-ho an rawn che ve a. Solakia an 
rawn lam zet mai chu an uar thiam bawk a, an hneh sawh zelh zelh hle. A ropui danglam zar 
mai. Programme khaih lak karah fiamthu thawh thiam James Laldika te ho an rawn che leh a. 
Mipui min chawk hlim hle, Item hrang hrang en tur a tam hle. Zaithiam hote pawh a khat 
tawkin an zai deuh reng a. Mipui lam pawh kan zi nuak nuak a ni ber. 
 

Mipuiin kan la hmuh zen zen loh Tumphit lam te, Husai lam te, Lamnguite chu thiam 
tak maiin Sesih Cultural Troupe hoin an rawn entir a. Mipui lam pawhin an hlut hle. Sesih hi 
Leisenzo bula  awm a ni. Darzo zai leh Domangi zai te chu Muallungthu Cultural club hoin 
thiam tak bawkin an rawn entir leh a. Mizo Cultural Club Aizawl-in Tlanglam zai te, Chheih 
lam te leh Chai te an rawn entir a. A hmuhnawm muah muah \hin hle. Infiamna lam pawh 
Inbuan, Insuknawr/insukhawlh/Insukherh, Kalchhet-a intlansiak, inkawibah, Inkawihnawk leh 
adangte bakah Hnah tum leh Phenglawng tumte thlengin entir a ni. Chapchar Kût miss te 
pawh thlanna neih a ni a. Lawmman pawh Item hrang hrangah siam a ni. Kum hmasa lam aiin 
Chapchar Kûtah hian Sawrkar lam pawh a rawn thilphal ta deuh a. Mipui lam pawhin kan hlut 
ta tial tial a. Sum leh pai pawh sen hnem ber \um a ni. Mipui tan pawh kum dang ai chuan 
hmuhnawm leh thlir tur a tam ta hle a ni. 
 

A tawp berah Lawmman sem a ni a. Lawmman hi Pi Hmingliani, Pu Lalkhama IAS 
Chapchar Kût chairman nupuiin a sem a. Kût chu kham lo takin kan \iak ta a ni. 

Kum 1975 leh kum 1970 inkar hi Chapchar Kût thu a Synod lam thikthu chhiat lai ber 
chu a ni awm e. 

Chapchar Kût 2023 Souvenir p-128 a Kristian hnua Chapchar Kût hman dan tih Pu 
Lalchuailova Dy. Director Art & Culture Deptt.-in a ziak, ‘Kum 1974-a Tribal Research 
Institute, Education Department Wing pakhat anga lo piang chuan Kum 1978 a\ang khan a 
kutken ta deuh a,’ a tih hi a source hi a dik tawk lo hle. Hetih lai hian TRI emaw ARC emaw 
hi an la te lutuk a. Han kutken thei rual an la ni lo. Kum 1978 a\angin TRI a\ang chuan 
Committee memberah Pi Chatterjii a tel ve chauh a. Kutken tak tak ni se, a huaihawttuah hian 
an ther fuk ang a. Committee-ah pawh hian member an ni \euh ngei ang. Pi Chatterjii bak a 
lan loh danah hian sum tlem an rawn thawh ve tih loh chu an rawn tel ve awm ka hre ngai lo. 
 

Chapchar Kût 1994 Souvenir-a Report: Chapchar Kût 1993 tih Pu C. Laitangan a ziak 
‘Kum 1974 khan ABC Wing Education Deptt-ah a lo piang a. Chu chu hmanruaah hmangin 
Sawrkar chaknain Chapchar Kût chu tih ropui deuh deuh a lo ni ta a,’ a ti bawk a. A&C pawh 
hi kum 1974 a\anga 1980 thleng hian an la te lutuk a. Kutkea hman tham an la ni lo. Kum 
1980 a\ang hian Chapchar Kût buaipuituteah (Khualchhawntute) Pu Sangkhuma, Pu 
Rosangliana, Pu Ngurbiaka te an rawn tel ve chauh a ni e. Hei pawh hi thil hriatsual palh a nih 
hmel e. 

Chung si-ar thangvana leng zawng hian, 
Keimah ianga chhailai di an chan chuanin; 
=ap ruaiin kawlkung an liam awm e. 

CHAPCHAR KÛT 1980 
 

All Mizo Students Federation (AMSF) bultum leh huaihawtin kum 1980 Chapchar Kût 
chu ropui taka hman a ni. 

A hmun   Sipai Lammual 
A hun    7.3.1960 
Chairman    Pu Lalfakzuala IAS 
Secretaries    Tv. MC Lalrinthanga 

Pu A. Lalchhuana. 
Treasurers    Pu R. Thangkanglova 

Tv. K. Tlanghmingthanga 
Tv. H Thanzara. 

Kût pa    Pu Hrangaia 
Khuallian   Brig. =henphunga Sailo Chief Minister. 
Thupuantu   Tv. Lal\anpuia 

Prof H.L Malsawma. 
Khual chhawntu te  J. Lalduhawma 

Tv. Lalzuiliana 
Pu Sangkhuma 
Pu Rosangliana 
Pu Ngurbiaka 

Member te :- Pute- RL Thanzawna, Denghnuna, Ruatliana Sailo, K.Thangzuala, 
Robula, R. Buchhawna, Sainghinga, Hausiama, RZ Thangchhuaka, Lalpailiana Sailo, 
Chhundenga, V. Hawla, R.Vanlawma, K. Lalhmingthanga, J. Malsawma, J. Lalduhawma, B. 
Thanmawia, Rev. Saihnuna, Thanseia, Lalchhuma, Bawlliana, Thanhawla, C. Lalkhawliana, 
Lal BS Miller, C. Khenglawta, JF Laldailova. Pite - N Chaterji, Zokhumi, Malsawmi, Aizawl 
khawpuia H/S Headmaster zawng zawng. 
 

Kût pa Pu Hrangaian kût puanzar pawh pharh pahin Kum 1980 Chapchar Kût chu a 
hawng ta a. Pu Hrangaia chuan, ‘Kan thlahtute chuan Chapchar Kût hi kum khat chhunga 
intihhlimna dang neihte zinga pawimawh ber leh nghahhlelh ber a ni a. An ngaih danin a phak 
tawk ang zelin ei leh in lamahte duhsakna sang inhlan tawnin hlim takin an lo hmang tawh 
\hin. Chanchin \ha a lo luh hnuah pawh Chapchar Kût hi hman zui zel a ni a. Vawiin pawh 
hian Sawrkar \awiawmna zarah kum dang aia urhsun zawk a hman tum a ni. Tunah chuan 
hmanlai an hman dan angin kan hmang thei tawh lova. Kan pi leh pute tih dan erawh chu entir 
tum a ni. Tunhmaa hman dan leh tunlaia hman dan te leh fuihna thu te a sawi a. Mipui pawh 
kan tam hle mai. Tun \um Chapchar Kûtah hian hmun hrang hrang a\anga lo kal Club leh 
Society hrang hrang ten Zai leh lam chi hrang hrang an entir a. Kum dang zawng aiin Item a 
tam a, mipui pawhin an hlut ta hle a ni. 
 

Kût hawnna hla Zo Awi Pawlin thiam takin an sa a. Govt High School leh MP School-
in khuallam ropui takin an rawn zul zui nghal zat a. Chutah thiam em emin Mara Cultural 
Club-in Solakia an rawn entir a. Chalrang Cultural Society-in danglam deuh takin Cheraw an 
rawn kân a. Sarlam kai ve thung chu Champhai Cultural Club-in mawi zet maiin an rawn bei 
ve leh a. Mipui nghahhlelh em em Chheih lama intihsiakna neih a ni ta. (Group khat hian hla 
panga aia tam sak phal a ni lo) Mizo Cultural Club Aizawl an rawn chheih chhuak hmasa ber 
a. A dawtah Mizo Cultural Club Kolasib, a dawt lehah Kanghmun Tlangval Pawl. A tawp 
berah Mizo Cultural Club Biate an rawn lam a. An thiam hlawm ngei mai. Làm kan la hmuh 
ngai loh ‘Thila lam’ chu Mara Cultural club-in an rawn entir a. Tlanglam zaiin a rawn zui leh 
a. Mizo Cultural Club Ramhlun leh Mizo Cultural Club Champhai an rawn che leh ta. Mipui 
entute pawhin thiam an ti hle. Hemi hnu hian Paihte lam chi dang Institute of Music and Fine 
Arts leh Vanapa Cultural Club-in an rawn entir leh a. Lam lam chu chawlh a ni ta. 
 

Zo Awi Pawlin mipui zaiin min awi leh a. Mizo Cultural Club Ramhlunin ‘Hrang làm’ 
in bul an rawn \an a. Puma zai Mizo Cultural club, Aizawl leh Mizo Cultural Club Biate-in 
thiam tak maiin ban an rawn vai a. A dawtah Salu lam Kolasib Mizo Cultural Club-in an rawn 
chhun zawm zat a. Hnu kharna niawm takin Kanghmun Tlangval pawl an rawn Khual lam leh 
siau siau a. Hnu kharna a la ni lo. Chalrang Cultural Society-in thiam tak maiin ‘Lentupui’ an 
rawn ti ve ta. Mipui pawh a chawk phur kher mai. Vanapa Cultural Club-in ‘Khelkhawm lam’ 

an rawn entir leh a. Mipa leh hmeichhia an khela han inkhawng nghel nghel mai a. Mipui mit 
a tlai a. 

Zo awi pawlin mipui zaiin min awi leh a. =hang\harten an hriat tawh zen zen loh chu Pu 
Nundanga, Chhinga Vengin Hnah a rawn tum vang vang mai a. A tawpna tur ni tawh awm 
takin Cultural tin infinkhawm leh mipui zawng zawng chu Mual laiah kan chai ta mup mup 
mai a. A va han ropui tak em! Muah muah mai a. 
 

A la tawp leh lo deuh. Zo awi pawlin mi tiphur thei tak leh zauthau thei takin music 
\ang ut maiin an rawn zai leh a. Mipui pawh mual zawlah chuan an rawn tlan khawm ta tup 
tup a. Mahni thiam dan danin \halaiho chu an lam su ta nghuau nghuau mai a. Chalrang Cul-
tural Society-ten kal fan raih malin ‘Chite luipui hla’ ngei mai kha an rawn sa a. Dam dap 
maiin an lam siau siau a. Champhai Cultural Club-in ‘Puma zai’ bawkin an rawn chhun zawm 
a. ‘Hmar lam’ ve thung thiam takin Institute of Music and Fine Arts-in an rawn entir leh a. A 
tawp khar nan tak tak Chalrang Cultural Society-in ‘Mizo Kalrem’ an rawn rem ta tluk tluk 
mai a. Tichuan, Lawmman chi hrang hrang semnain a zui ta a. Cultural Dance Competition 
bikah chuan Lawmman pakhatna chu Institution of Music and Fine Arts in Rs. 1000/- an 
dawng a. Lawmman pahnihna chu Kanghmun Tlangval Pawlin Rs. 800/- an dawng a. 
Lawmman pathumna chu Ramhlun Cultural Club-in Rs 500/- an dawng a ni. Lawmman 
pakhatna dawngtu leh pahnihna dawngtu te hi an point hmuh a inzat chiah a. =hum an vawr a, 
Institution of Music and Fine Arts-ho hi an vannei ta zawk a ni. Hei bakah hian Item neia 
rawn tel zawng zawngte hnenah hian Lawmman Rs 200/- \heuh pek an ni. Lawmman chi 
hrang hrang a tam a. Chapchar Kût miss-te pawh thlan a ni. Lawmman hi Dr. Kenet 
Chawngliana, Speaker nupui Pi Elena-in a sem a ni. Kum 1980 Chapchar Kûtah hian Sawrkar 
lam nasa takin a rawn che ta a. Chapchar Kût atan hian Rs 35,000/-a rawn pe a. A dang chu mi 
tlawmngaite thawh Rs 960/- a ni. A vaiin senso chu Rs 35,960/-a ni. Chapchar Kût chu dinthar 
leh niin uar deuh deuh a hman a lo ni ta. A bul \an lai nen kha chuan Lei leh Van ang a ni. 
 

Mahse, Kum 1980 vel thleng khan, nulain Hmaram mal t> thleng meuh lova an han 
feng ah mai leh mipain Mizo kawr dik tak leh puan venga ke hlapa kan han kal ngat mai kha 
chu, hnunglam a\ang hian min nuih deuh tet tet \hin. Tuang tihchhan a ngai thin mang e.. 
 

Kum 1981 a\ang hi chuan mu leh mal takin Sawrkarin a kalpui ta a. Programme pawh 
felfai taka siam a ni ta bawk. All Mizo Students Federation a\ang chuan Pu A. Lalchhuana tih 
chauh loh chu kan ral bang ta. Mizo Cultural Club Aizawl-ho pawh an tel ta lo. A bik takin a 
bul a\anga a tawp thlenga min uaptu leh min tungdingtu Pu RL Thanzawna te, Pu Denghnuna 
te, Pu Ruatliana Sailo te hi an fakawm tak meuh a. Chawimawi tlak an ni. All Mizo Students 
Federation (AMSF)-ten harsatna tinreng pal tlang a, chhel taka kan beih hram hramna chuan, 
tunah chuan hlawhtlinna ropui tak a rawn thlen ta a. A bul \antute tlawm hle mah ila. Kan 
hnam rohlu Chapchar Kût chu \hangtharteah Par a lo chhuah theih tak avangin kan lawm tak 
meuh a. Chapchar Kût hi Zofa khawvela awm zawng zawngte zingah vul zel rawh se. 
 
 


